
Orang-orang Kazakh yang
beragama Islam di Mongolia
Barat

Burung helang berterbangan
tinggi di atas orang-orang yang
terhimpun. Sebaik sahaja
pelatih burung helang itu
memberikan isyarat, burung itu
tiba-tiba terjun, melayang
melintasi di atas orang-orang
yang sedang
memerhatikannya dan

mendarat di tangan tuannya
yang bersarung tangan yang
tebal, sambil berbunyi kuat.
“Pesta Burung Helang Emas”
di Bayan-Olgii di daerah yang
paling barat di Mongolia
dihadiri oleh pelatih-pelatih
burung helang yang paling
unggul bersama-sama dengan

burung-burung helang mereka.

Upacara ini yang bermula di
pertengahan bulan Oktober
menandakan pembukaan
musim memburu. Burung-
burung ini dilatih untuk
memburu tikus besar, katak
dan bahkan serigala juga.
“Pesta Burung Helang Emas”
merupakan sebahagian
daripada budaya Kazakh

tempatan yang sangat
dilindungi. Pada dekad-dekad
yang baru-baru ini, orang-
orang Kazakh Mongolia dapat
mengekalkan adat-istiadat dan
kemahiran mereka lebih lagi
berbanding dengan saudara-
saudara mereka di negara jiran
Kazakhstan.

Orang-orang nomad Kazakh
yang berpindah-randah telah
mengembara di kawasan
gunung tinggi dan lembah-
lembah Mongolia Barat
bersama-sama dengan
kawanan binatang ternakan
mereka sejak abad ke-19.
Sampai tahun 1930, mereka



dapat bergerak secara bebas
di antara Kazakhstan,
Mongolia dan wilayah Xinjiang
di negara China. Namun
selepas Republik Mongolia
diasaskan pada tahun 1924,
ramai di antara mereka telah
meninggalkan gaya hidup
semi-nomad dan mula
menetap di kawasan
pergunungan Mongolia barat.
Pada zaman ini, orang-orang
Kazakh di wilayah Bayan-Olgii
berjumlah lebih kurang 87,000
ataupun lebih kurang 88.7%
penduduk wilayah sementara
di seluruh negara itu mereka
mewakili 4% daripada jumlah
penduduk Mongol (lebih
kurang 110,000 orang).

Budaya Kazakh berbeza
daripada budaya Mongol
dalam beberapa cara.

Menurut tradisi, orang-orang
Kazakh Mongolia adalah orang
Islam Sunnah sementara
orang-orang Mongolia yang
lain menganuti agama Buddha
Tibet. Dalam hidup seharian
kebanyakan orang-orang
Kazakh Mongolia, Islam hanya
memainkan peranan yang
kecil. Kerajaan telah
mendoktrinkan mereka selama
bertahun-tahun dan didikan
komunisme telah membawa
kesan kepada orang-orang ini.
Menjelang hujung tahun 1990-

an, masih tiada masjid di
Bayan-Olgii. Tempat-tempat
beribadat bagi agama Islam
hanya muncul beberapa tahun
yang lalu di dalam kampung-
kampung dan kawasan-
kawasan penempatan. Ada di
antara tempat-tempat ini
dibiayai oleh pertubuhan Islam
dari luar negara. Setakat ini
masih terlalu awal untuk
mengesan sama ada bantuan-
bantuan demikian dapat
menawan hati orang-orang
tempatan kembali ke agama
Islam secara mendalam.

Sejak tahun-tahun 1990-an,
35,000 hingga 50,000 orang



Mongolia telah menyerahkan
diri mereka kepada Kristus.
Sebelum ini hanya beberapa
dozen dikenali sebagai orang
Kristian. Orang-orang Kazakh
di Bayan-Olgii setakat ini
masih belum diberi kesan oleh
perkara-perkara ini.

Bahan-bahan Doa:

Berdoalah bahawa Injil akan
disampaikan kepada orang-
orang Kazakh di Mongolia
dalam cara yang sensitif bagi
budaya mereka, supaya

mereka akan menaruh
harapan mereka pada Tuhan
(Yesaya 40:31).

Berdoalah supaya orang-orang
Kristian Mongolia dan juga
orang lain akan menambahkan
usaha mereka untuk
membawa Berita Baik tentang
Mesias kepada kumpulan
minoriti orang-orang Kazakh di
Mongolia Barat.

Berdoal ah juga
Bradford di negara England
mempunyai sebilangan besar
orang-orang Islam (16+
peratus). Berdoalah untuk
orang-orang Kristian di Bandar
ini untuk memahami agama
Islam secara lebih mendalam
dan juga agar mereka lebih
berupaya bersaksi di kalangan
orang-orang Islam.

